Como realizar as estruturas de Lewis

Aínda que a regra do octeto e as estruturas de Lewis non proporcionan unha imaxe completa do enlace covalente, axudan a explicalo. É conveniente seguir estes pasos:
· Escribe o esqueleto da estrutura do composto usando os símbolos dos átomos e situando os átomos que se enlazan un a carón do outro. Isto non é sempre fácil xa que hai substancias poliatómicas e compostos complexos. En xeral, o átomo menos electronegativo ocupará a posición central. O hidróxeno e o flúor xeralmente ocupan a posición terminal na estrutura de Lewis.
· Conta o número total de electróns de valencia. 
Para anións engade o número de cargas negativas ao total. Por exemplo, para o CO32- terás que engadir  dous electróns xa que a carga 2- indica que se gañaron dous electróns.
 Para catións terás que restar o número de cargas positivas do total de electróns. Por exemplo, para o NH4+ teremos que restar un electrón xa que a carga 1+ indica a perda dun electrón do grupo de átomos que forma a molécula.
· Debuxa un enlace covalente simple entre o átomo central e cada un dos que o rodean. Completa os octetos dos átomos enlazados ao átomo central. (O hidróxeno completa a súa capa só con dous electróns). Os electróns que pertenzan ao átomo central ou aos átomos dos arredores se mostrarán como pares solitarios se non están implicados no enlace. O número total terá que ser igual a suma dos electróns das capas de valencia calculado na etapa 2.
· Despois de completar os pasos 1-3, se o átomo central ten menos de oito electróns, intenta engadir un dobre ou triplo enlace entre os átomos dos arredores e o central, empregando os pares solitarios dos átomos dos arredores para completar o octeto do átomo central.

EXEMPLOS:

I. Escribe o diagrama de Lewis do trifluoruro de nitróxeno (NF3)
· N é o átomo central xa que é un átomo menos electronegativo que o F:

· número de electróns de valencia son 5 + (3 × 7) = 26

· Debuxamos un enlace covalente simple entre  o N e cada F e completamos os octetos para os átomos de F ( 8 × 3 = 24). Colocamos os dous electróns que quedan no N.

·  (
F
)Queda satisfeita a regra do octeto.


II. Escribe o diagrama de Lewis para o ácido nítrico (HNO3)
· O átomo central é o nitróxeno que estará unido aos osíxenos. Como é un ácido o átomo de H estará unido a un osíxeno, deste xeito será ionizable como corresponde aos ácidos (liberadores de H+).
O esqueleto será:

· Os de electróns de valencia serán: 5 + (3 × 6) +1 = 24
· Debuxamos un enlace covalente simple entre o N e cada un dos tres O e entre un átomo de osíxeno e un átomo de H. Despois enchemos con electróns ata facer cumprir a  regra do octeto para os átomos de O:

· Vemos que esta estrutura cumpre a regra do octeto para os átomos de  osíxeno, pero non para o átomo de nitróxeno. O N ten só 6 electróns. Daquela haberá que mover un par solitario dun átomo terminal de O para formar outro enlace co N. Agora a regra do octeto cúmprese para todos os átomos ( o H só necesita dous):

O		N	O	H


		O		

CARGAS FORMAIS
Nunha estrutura de Lewis poden existir cargas formais. A carga formal dun átomo é a diferenza de carga eléctrica entre os electróns de valencia nun átomo illado e o número de electróns asignados a ese átomo na estrutura de Lewis. Para asignar o número de electróns nunha estrutura de Lewis, faremos o seguinte:
· Todos os electróns non enlazantes dos átomos son asignados a eses átomos.
· Haberá que dividir pola metade os enlaces entre os átomos e asignar a metade dos electróns enlazantes a cada átomo

e- valencia				6	6	6
e- asignados a cada átomo		6	5	7
diferenza (carga formal)			0	+1	-1
